
«Адам капиталы» концепциясы соңғы жылдары оның сапалық 

аспектілері тұрғысынан қарастырылып келе жатқанын айта кету керек, бұл, 

келесі ғылыми-әдістемелік зерттеулердегі бағыттардың заңды салдары болып 

табылады. 

Бір жағынан, түсініктер мен категориялардың араласуы орын алуда. 

Мысалы, көптеген сарапшылар адами капиталды адам дамуының синонимі 

ретінде қарастырады. Алайда, белгілі болғандай, адам дамуының индексі үш 

әлеуметтік бағытталған көрсеткіштер негізінде есептеледі, бұл жалпы адам 

капиталының концепциясынан әлдеқайда тар ұғым. Сонымен қатар, адам 

капиталы мен адам әлеуетінің түсініктері арасындағы шатасу байқалады, ол да 

қоғамдық өндірістік күштер ретінде адам қасиеттерін тар ұғым ретінде  

сипаттайды. Жалпы алғанда, адам капиталы адам әлеуеті мен адам дамуы сияқты 

ұғымдарды өз құрамдас бөліктері ретінде қамтиды. 

Осы тектес ұғымдар, адам капиталы мен еңбек ресурстары арасындағы 

түсініктерде де шатасу да байқалады. Бұл жерде еңбек ресурстары – білімді 

немесе білімсіз, тиісті біліктілік деңгейі бар адамдар. В. Горбаневтің пікірінше, 

адам капиталы әлдеқайда кең және терең ұғым болып табылады, ол еңбек 

ресурстарынан басқа да жеке тұлғаның сапалық аспектілерін көтеруге 

бағытталған инвестицияларды қамтиды [1]. 

Екінші жағынан, бұл жағдай адам капиталының концепциясын зерттеуде 

әдіснамалық көзқарастар мен тәсілдердің кең ауқымын туындатуда. Д. Авдеева 

атап өткендей, адам капиталының факторларының экономикалық өсімге әсерін 

зерттеу көрсеткіштерінің қолданылуы ғана емес, оның әсер ету жолдарының 

жасырын арналарымен және макроэкономикалық моделдеу әдістері мен 

олардың негізінде бағалау жасаумен ерекшеленеді. 

Осылайша, алуан түрлі көзқарастар мен нұсқалар, сондай-ақ шешілмеген 

мәселелер мен кемшіліктер – ақпараттық қамтамасыз етудің толық еместігі, 

құрамдас бөліктерді бағалаудың әдіснамалары, адам капиталының 

индикаторларының әдіснамалары, макроэкономикалық моделдеу әдіснамалары, 

олардың жеке ерекшеліктері және басқа да мәселелер – алынған нәтижелердің 

айтарлықтай әртүрлілігін туындатады. [2, б. 259]. 

Сондықтан соңғы уақытта адам капиталының концепциясын зерттеуде 

саннан сапаға өту принципі байқалады. ОЭСР офисінің мамандары атап 

өткендей, жаппай білім беру 20-шы ғасырда кеңінен таралып, білім беруді кең 

mailto:bisembieva.zh@mail.ru


 105 

ауқымдағы адамдарға ұсыну қызметін арттырды. Қазіргі уақытта дамыған 

елдерде міндетті білім беру жас өспірімдерге мектепте оқыту ұзақтығы бойынша 

өзінің табиғи шегіне жетті. Жалпы, алдағы уақытта адам капиталының 

қалыптасуының процестері білім берудің сандық аспектілерінен көбірек сапалық 

деңгейін арттыруға бағытталатын болады [3]. 

Осы ретте Л. Сагдееваның пікірімен толық келісуге болады, себебі адам 

капиталының концепциясының дамуы бойынша теориялық мәселелердің 

аясында оның сандық бағалануының ғылыми-әдістемелік қамтамасыз етілуі 

зерттеушілердің назарынан тыс қалғаны жасырын емес, оның ішінде адам 

капиталының сапасын өлшеу мәселелері экономикалық өсуге әсер етудегі оның 

ықпалы тұрғысынан қарастырылған [4]. 

Қазіргі уақытта адам капиталының сапасы кез келген ұлттық экономика 

үшін маңызды екендігі түсініледі, өйткені ол экономикалық өсудің негізгі 

факторларының бірі болып табылады. Д. Ибрагимова атап өткендей, 

экономикасы дамыған елдерден инновациялық технологияларды алу мүмкін 

болса да, егер осы технологияларды пайдаланатын кадрлар қажетті білім мен 

біліктілікке ие болмаса оларды толық пайдалану мүмкін емес [5, б. 9]. 

Қазақстанда, индустриалды-инновациялық негізде дамыған экономика 

диверсификациясының көпжылдық процесінің алғашқы кезеңдерінен бастап, 

негізгі құралдардың бірі болып саналатын инновациялық технологиялардың 

«трансферті» ерекше маңызды. Бұл құрал Қазақстанның Индустриализация 

картасындағы көптеген жобалардың негізінде салынды (КИК), ол индустриалды 

дамыған елдерде ең жоғары деңгейдегі өнім өндіру арқылы әлемдік 

экономикалық кеңістікте бәсекеге қабілетті артықшылықтарды қамтамасыз 

етуге мүмкіндік береді. 

Бұл құрал Қазақстанның индустриалды-инновациялық даму мемлекеттік 

бағдарламасының 2010-2014 жылдардағы, 2015-2019 жылдардағы және 2019-

2025 жылдардағы бағдарламаларының негізінде қалыптасты. Алайда, іс жүзінде 

көптеген жобалар толық іске асырылмай, кейбірі тіпті жүзеге аспады, себебі 

аймақтарда инновациялық бағыттағы кадрлар жетіспеді. 

Айта кету керек, Индустрия министрлігі мен Еңбек және әлеуметтік қорғау 

министрлігі арасындағы өзара іс-қимылдың жеткіліксіздігі, инновациялық 

экономика қажеттіліктеріне сәйкес еңбек нарығының мүмкіндіктерін үйлестіру, 

сондай-ақ Білім және ғылым министрлігі мен Еңбек және әлеуметтік қорғау 

министрлігі арасындағы келісімдер жоқтығы инновациялық бағыттағы 

кадрларды жоғары білім жүйесі арқылы дайындау мәселесінде үлкен теріс әсерін 

тигізді. 

В. Егоровтың пікіріне сүйене отырып, қазіргі уақытта кеңінен танылған 

ұғымдар, атап айтқанда адам капиталы, адам әлеуеті және оларды өлшеу 

әдіснамалары қазіргі экономикадағы адам факторының барлық қырлары мен 

көріністерін толық көлемде көрсетпейтінін айтуға болады. Бүгінде маңызды 

болып табылатындар – білім деңгейі мен ұзақтығы сияқты сандық көрсеткіштер 

емес, олар когнитивті қабілеттерді дамыту және мамандықтағы біліктілік 

деңгейі, бұл тек формальды білім ғана емес, сонымен қатар бейресми және 

ықтимал түрде қоршаған орта мен өзгермелі жағдайларға бейімделу қабілетін 

талап етеді. 

Дегенмен, бұл процестерді басқару өте күрделі екені сөзсіз, өйткені олар 

басқарушылық аспектілердің жеткіліксіз орталықтандырылуы, әртүрлі нысандар 

мен қатысушылар арасындағы өзара байланыстың көптігімен ерекшеленеді, бұл 

адам капиталының сапалық қалыптасуын қамтамасыз ететін экожүйені 

қалыптастырады. 

Бұл мәселеде, П. Сорокин мен Т. Попова пікірінше, ғылыми зерттеулер 

мен сараптамалық пікірлер көрсеткендей, қоғамды жаңғыртудағы әлеуметтік 

ұйымдастырудың жүйелік құрылымдары бұрынғыдан әлдеқайда жылдам 

өзгеруде (тіпті кейде ыдырауда). Мұның айғағы ретінде фрилансерлер санының 

өсуі мен кәсіпкерлік пен кәсіби икемділікке деген сұраныстың артуын айтуға 

болады. Мысалы, АҚШ-та фрилансерлер жұмыс күшінің негізгі бөлігін құрауы 

мүмкін. Осыған байланысты, қазіргі заманғы қоғамда фрилансерлер, шағын және 

орта кәсіпкерлердің әлемі жаңа, бюрократиялық жүйедегі ірі бизнеске қарағанда 

түбегейлі өзгеше болып келеді [6, б. 161,162]. 

Сандық көрсеткіштен сапаға көшу парадигмасының жүзеге асырылуында 

Дүниежүзілік банк өз инвестициялық саясатында 2018 жылдан бастап 

басымдықтарды ауыстырды. Бұрын Дүниежүзілік банк экономикалық дамуға 

инвестициялар құюды қолдап, осы негізде кедейлік мәселесін шешуді көздеген 

болса, қазір адам ресурстарына тікелей инвестициялар тарту бойынша жұмыс 

істеуде. Бұл мақсатта Дүниежүзілік банк тобының мамандары адам 

капиталының индексін әзірледі, ол адамның еңбек ресурстарының өнімділігіне 

қосқан үлесін бағалауға мүмкіндік береді. Жалпы, бұл индекс адам әлеуетінің 

даму индексі (ИРА) мен адам дамуының индексінен (ИДИ) және басқа да 

көрсеткіштерден өзгеше, ол адам ресурстарының сапасын экономикалық 

дамудың қажетті мақсаттары мен міндеттеріне сәйкестігі тұрғысынан бағалауға 

бағытталған. 

Дүниежүзілік банк тобының мамандары адам капиталының сапасын 

арттырудан келетін көпқырлы артықшылықтар ғылыми қауымдастыққа белгілі 

болғанымен, бұл білімдер әлі күнге дейін дамушы елдердің үкіметтерін адам 

капиталының сапасына инвестиция құюға ынталандыруға негіз болмады деп 

санайды. Бұл жағдайда ең үлкен кедергі – адам капиталына инвестиция салудың 

барлық артықшылықтарын айқын көрсететін деректердің жетіспеушілігі болып 

табылады, олар тек денсаулық сақтау және білім беру басшыларына ғана емес, 

барлық мемлекеттер мен әлем елдерінің жетекші тұлғаларына да әсер етуі тиіс. 

Осыған байланысты, Дүниежүзілік банк тобының мамандары енгізілген адам 

капиталының индексі арқылы мемлекеттердің осы салаға жұмсалатын 

шығындарын арттыруды және сапалық адамның капиталды дамытуда оның 

тиімді қайтарымын арттыруды ынталандыра алады деп есептейді [7]. 

Сарапшылар сапалы адам капиталының сипаттамалары басқаруды жүзеге 

асыру мақсатында аймақтық деңгейде өзгеруі мүмкін деп санайды, ол ағымдағы 

жағдайларға және экономикада басымдық берілетін секторларға байланысты 

болады, сонымен қатар қабылданған басқарушылық шешімдерге байланысты 

болады. Басқаша айтқанда, бұл саладағы мәселелер тек әртүрлі елдер мен 

аймақтар үшін адам капиталының сапасының жалпы қабылданған 

көрсеткіштерін әзірлеумен ғана емес, сонымен қатар аймақтардағы 

басқарушылық іс-қимылдардың нәтижелерін жоспарлау және бақылау үшін 

адам ресурстарының сапасының маңызды және негізгі сипаттамаларын 

анықтауға арналған әдіснамалық тәсілдерді әзірлеумен байланысты [8, б. 92,93]. 

Жалпы алғанда, ғылыми зерттеу базасын талдау бір жағынан адам 

капиталының сапасын өлшеуге бағытталған зерттеулердің өте тар екенін, ал 

екінші жағынан, кейбір зерттеулер адамның ресурстарының әлеуетін 

қалыптастыру үдерістерін анықтайтын негізгі факторлардың түрлі 

комбинациясы түрінде ізденіс мүмкіндігін ашатынын көрсетеді. 

Мысалы, осы тұрғыда А. Нешатаев аймақтың адам капиталының сапасын 

дамыту индексін білім беру, денсаулық сақтау, мәдениет саласындағы индекс 

жинағы ретінде есептеуді ұсынады. 

 

ИКЧКi = 1,5 ИОБРi + MСi + Кi,      (1) 

мұндағы: 

ИКЧКi – i-ші аймақтың адам капиталының сапасын дамыту индексі; 

ИОБРi – i-ші аймақтың білім беру индексі; 

MСi – i-ші аймақтың медициналық-спорттық индексі; 

Кi – i-ші аймақтың мәдениет индексі. 

 

Білім беру индексі үшін осы сарапшы тарапынан 1,5 мәніне тең 

жоғарылатқыш коэффициент белгіленген, бұл адам капиталының теориялық 

негіздерін зерттеу саласындағы сарапшылардың білім беру жүйесінің негізгі рөлі 

жөніндегі жалпы қабылданған пікірлерімен байланысты [9, с. 132]. 

Бұл жоғарылатқыш коэффициенттің осындай деңгейде бекітілуі шартты 

сипатта болад, өйткені, осындай коэффициенттің мәні аймақтар бойынша 

ерекшеленуі және экономика мен білім беру жүйесінің даму деңгейлері 

арасындағы қатынасқа байланысты өзгеруі мүмкін. 

Негізінде, бұл көзқарасты белгілі ғалым С. Глазьев басқа сарапшылармен 

бірге бөліседі. Олар көптеген ғылыми-сараптамалық зерттеулерді және 

әлеуметтік-экономикалық даму негіздерінің практикалық аспектілерін зерделеу 

нәтижесінде келесідей қорытындыға келеді: адам капиталының ұлттық 

экономикада дамуы біркелкі емес, аймақтық деңгейде «Матфей әсері» деп 

аталатын көрініс байқалады, яғни: 

1. Адам капиталының дамуы мен пайдаланылуының жоғары 

көрсеткіштері әлеуметтік-экономикалық және инновациялық даму деңгейлері 

жоғары аймақтарда, ірі агломерациялардың басымдығымен және инвестициялық 

және басқа да даму қаржыларының шоғырлануымен байқалады. Бұл аймақтар 6-

шы салалық технологияларды қолдану негізінде жылдам әрі сапалы өсуін 

көрсетеді; 

2. Әлеуметтік-экономикалық және инновациялық даму деңгейлері төмен, 

тіпті кейде өте төмен аймақтарда адам капиталының біртіндеп сарқылу үрдісі 

байқалады, бұл капитал тарту орталықтарының болмауы, жоғары технологиялық 

өндірістердің басқа, дамыған аймақтарға көшуімен түсіндіріледі, мұнда жоғары 

технологиялық салалар кеңінен қолданылады. 

Осыған байланысты, біз жоғарыда көрсетілген әдістемелік тәсілді 

формализденген модельге негізделген қолдануды тек мүмкін деп қана емес, ең 

тиімді деп санаймыз. Сонымен қатар, оның тым қарапайымдылығын ескере 

отырып, экономико-математикалық модельдер қолданылуы керек, олар дәстүрлі 

факторлар – білім беру, денсаулық сақтау және әлеуметтік даму – әртүрлі 

деңгейлерде қалыптасуы мен қолданылуы бойынша өзара байланыста болуға 

тиіс.  

Біздің пікірімізше, адам капиталының сапасын бағалауға арналған 

экономико-математикалық модельдер кешенін «жалпы жан басына шаққандағы 

шығындар (JZ), адам капиталының индексі (JHC), экономикадағы инновациялық 

белсенділік деңгейі (Jact) зерттеу тізбегіне байланысты қолдану дұрыс болады, 

оның ұйымдастырушылық схемасы төмендегі суретте келтірілген. 

 

 

 

  

 

 

 

 

 

 

 

  

 

                             

 

 

 

 

 

 

Сурет 1. Адами капитал концептінің сапасын бағалау схемасы 
 

Ескерту - Зерттеу авторымен құрастырылған 

 

JZ көрсеткіші мына формуламен есептеледі: 

 

JZ = (Z1 + Z2 + Z3) / H                (2) 

 

Z1 – білім беру жүйесін дамытуға арналған шығындар; 

Z2 – денсаулық сақтау жүйесін дамытуға арналған шығындар; 

Z3 – әлеуметтік дамуға арналған шығындар; 

Jact = f1 (JHC) 

 

JHC = f2 (JZ) 

Адами капиталдың қалыптасу факторларына  және 

JZ индикаторларының оптимизациялауға арналған 

шығындар саясатын реттеу бойнша шаралар  

Адами капиталдың сапасын 

бағалау:                                                                         
EL (Jact/JZ) 

H – халықтың саны. 

 

Осылайша, Дүниежүзілік банк тобының әдістемесі бойынша дәстүрлі 

түрде есептелетін адам капиталының индексі адам капиталының 

концепциясының сандық анықтығын, адам ресурстарының дамуы үшін 

шығындарды тиімді пайдалану тұрғысынан анықтайды, ал экономикадағы 

инновациялық белсенділіктің дәрежесін адам капиталының факторы 

тұрғысынан өлшеу – ел экономикасының жалпы бәсекеге қабілеттілігін 

арттыруға әсер ету тұрғысынан адам капиталының сапалық анықтамасының 

дәрежесін білдіреді. 

